
1 СОДТӦД

“ВЫНСЬӦДӦМА

Коми Республикаса Веськӧдлан котырлӧн

2004 во ӧшым тӧлысь 31 лунся 280 №-а шуӧмӧн
(19 №-а содтӧд)

Нӧбасьысь аньяслы 

сёян-юан ньӧбӧм вылӧ пособие индан да мынтан
ПӦРАДОК, МЫНДА ДА УСЛОВИЕЯС

1. Тайӧ Пӧрадокыс, мындаыс да условиеясыс, кутшӧмъясӧс дасьтӧма “Коми Республикаын олысьяслы социальнӧя отсалӧм йылысь” Коми Республикаса Оланпас (водзӧ – Коми Республикаса Оланпас) збыльмӧдӧм могысь, ладмӧдӧны нӧбасьысь аньяслы 12 вежонысь абу этшаджык нӧбасян кадколаст дырйи, кодъяс сулалӧны Коми Республикаса медицина организацияын нӧбасьӧм да кага чужтӧм серти учёт вылын, (водзӧ – граждана) сёян-юан ньӧбӧм вылӧ пособие индан да мынтан юалӧмъяс.

2. Сёян-юан ньӧбӧм вылӧ пособиеыс (водзӧ – пособие) индыссьӧ да мынтыссьӧ Коми Республикаса канму учреждение – гражданинлӧн оланін либӧ овланін серти олысьясӧс социальнӧя доръян юкӧнын канму услугаяс сетан шӧринӧн (водзӧ – шӧрин).

3. Пособие индӧм вылӧ гражданин (морт, коді лоӧ сійӧс петкӧдлысьӧн Россия Федерацияса оланпастэчас серти) (водзӧ – шыӧдчысь) сетӧ шӧринӧ либӧ канму да муниципальнӧй услугаяс сетан уна мога шӧринӧ (водзӧ – УМШ) Коми Республикаса удж, уджӧн могмӧдан да социальнöя доръян министерстволӧн (водзӧ – Министерство) инӧда актӧн вынсьӧдӧм да сійӧс вынсьӧдан лунсянь 5 уджалан лун чӧжӧн “Ӧтуввез” юӧртан да телекоммуникация везйын Министерстволӧн официальнӧй сайтын йӧзӧдӧм форма серти заявление (водзӧ – заявление) да татшӧм документъяс:

1) гражданинӧс эскӧдысь документ (сэк, кор гражданин нимсянь уджалӧ морт, коді лоӧ Россия Федерацияса оланпастэчас серти сійӧс петкӧдлысьӧн, содтӧд сетӧны петкӧдлысьӧс эскӧдысь документ да лӧсялана уджмогъяссӧ эскӧдысь документ);

2) нӧбасигӧн ань бӧрся дӧзьӧрсӧ эскӧдысь справка, кутшӧмӧс сетӧма Коми Республикаса медицина организацияӧн тайӧ Пӧрадок, мында да условиеяс дорӧ содтӧдын индӧм форма серти.

4. Шыӧдчысь вермӧ сетны документ, кӧні эмӧсь пенсионнӧя страхуйтан системаын торъя лицевӧй тшӧтлӧн страхӧвӧй номер йылысь тӧдмӧгъяс.

Сэк, кор шыӧдчысь ас кӧсйӧм серти абу сетӧма тайӧ пунктын индӧм документсӧ (тӧдмӧгъяссӧ), шӧрин либӧ УМШ тайӧ Пӧрадоклӧн, мындалӧн да условиеяслӧн 3 пунктын индӧм документъяс сетан лунсянь 3 уджалан лун чӧжӧн корӧ сійӧс ведомствокостса юӧрӧн йитчӧм серти органъясысь да организацияясысь, кодъяслӧн веськӧдлӧм улын лоӧны индӧм документыс (тӧдмӧгъясыс).
5. Пособие индӧм да мынтӧм вылӧ сетӧны тайӧ Пӧрадоклӧн, мындалӧн да условиеяслӧн 3 да 4 пунктъясын индӧм документъяслысь подлинникъяссӧ (сэк, кор тайӧ Пӧрадоклӧн, мындалӧн да условиеяслӧн 4 пунктын индӧм документсӧ сетӧма шыӧдчысьлӧн ас кӧсйӧм серти).

Сэк, кор шыӧдчысь ачыс сетӧма тайӧ Пӧрадоклӧн, мындалӧн да условиеяслӧн 3 да 4 пунктъясын индӧм документъяссӧ (сэк, кор тайӧ Пӧрадоклӧн, мындалӧн да условиеяслӧн 4 пунктын индӧм документсӧ сетӧма шыӧдчысьлӧн кӧсйӧм серти), шӧрин либӧ УМШ пасйӧ индӧм документъяссӧ шыӧдчысьӧн найӧс сетан лунӧ. Тайӧ Пӧрадоклӧн, мындалӧн да условиеяслӧн 3 да 4 пунктъясын индӧм документъяслысь подлинникъяссӧ (сэк, кор тайӧ Пӧрадоклӧн, мындалӧн да условиеяслӧн 4 пунктын индӧм документсӧ сетӧма шыӧдчысьлӧн кӧсйӧм серти), кутшӧмъяс вылысь шӧринса либӧ УМШ-са специалист вӧчӧ копияяс, бергӧдӧны шыӧдчысьлы документъяс сетан лунӧ веськыда приём дырйи.

Сэк, кор тайӧ Пӧрадоклӧн, мындалӧн да условиеяслӧн 3 да 4 пунктъясын индӧм документъяссӧ (сэк, кор тайӧ Пӧрадоклӧн, мындалӧн да условиеяслӧн 4 пунктын индӧм документсӧ сетӧма шыӧдчысьлӧн кӧсйӧм серти) ыстӧны пошта пыр мӧдӧдӧмӧн, документъяслысь подлинникъяссӧ оз ыстыны, содтӧм документ копияяслысь стӧчлунсӧ эскӧдӧны да заявлениеын кырымпаслысь збыльлунсӧ эскӧдӧны федеральнӧй оланпастэчасӧн урчитӧм пӧрадокын. Документъяссӧ шӧринӧ сетан лунӧн лыддьыссьӧ шӧринын найӧс пасъян лун. Шӧрин пасйӧ индӧм документъяссӧ шӧринӧ налӧн воан лунӧ.

Шыӧдчысьлы документъяс сетан лунӧ веськыда приём дырйи сетӧны гижсьӧг-уведомление (заявлениелысь орӧдан юкӧн) документъяслысь лыддьӧгсӧ да найӧс примитан кадпассӧ индӧмӧн. Сэк, кор тайӧ Пӧрадоклӧн, мындалӧн да условиеяслӧн 3 да 4 пунктъясын индӧм документъяссӧ шӧринӧ (сэк, кор тайӧ Пӧрадоклӧн, мындалӧн да условиеяслӧн 4 пунктын индӧм документсӧ сетӧма шыӧдчысьлӧн кӧсйӧм серти) ыстӧны пошта пыр мӧдӧдӧмӧн, гижсьӧг-уведомлениесӧ (заявлениелысь орӧдан юкӧнсӧ) документъяслысь лыддьӧгсӧ да найӧс примитан кадпассӧ индӧмӧн ыстӧны документъяссӧ шӧринын пасъян лунсянь 3 уджалан лун чӧжӧн.

Сэк, кор шыӧдчысь сетӧма документъяссӧ УМШ-ӧ, УМШ сетӧ найӧс шӧринӧ. Канму услуга сетӧм вылӧ колана документъяс да тӧдмӧгъяс сетан пӧрадоксӧ да кадколастъяссӧ урчитӧны УМШ да Министерство костын ӧтув уджалӧм йылысь артмӧдчӧмӧн.

6. Быд гражданин серти шӧрин лӧсьӧдӧ делӧ, кытчӧ пыртӧны пособие индӧм да мынтӧм (индӧмын да мынтӧмын ӧткажитӧм) йылысь помшуӧм примитӧм вылӧ колана документъяссӧ (налысь копияяссӧ).

7. Пособиесӧ индӧны шӧринӧ либӧ УМШ-ӧ тайӧ Пӧрадоклӧн, мындалӧн да условиеяслӧн 3 пунктын индӧм заявление да документъяс сетан тӧлыссянь, но 12 вежон нӧбасян кадколаст воан тӧлысьысь оз водзджык, да мынтӧны быд тӧлысь нӧбасьӧм помасян тӧлысьӧдз (пыртӧмӧн).

8. Пособие индӧм да мынтӧм (индӧмын да мынтӧмын ӧткажитӧм) йылысь помшуӧмыс примитсьӧ шӧринӧн (тайӧ Пӧрадоклӧн, мындалӧн да условиеяслӧн 9 пунктса 3 пунктулӧн да 10 пунктӧн урчитӧм  аслыспӧлӧслунъяссӧ тӧд вылӧ босьтӧмӧн):

а) тайӧ Пӧрадоклӧн, мындалӧн да условиеяслӧн 3 да 4 пунктъясын индӧм документъяс сетан лунсянь заводитӧмӧн 10 уджалан лун чӧжӧн (сэк, кор тайӧ Пӧрадоклӧн, мындалӧн да условиеяслӧн 4 пунктын индӧм документсӧ сетӧма шыӧдчысьлӧн кӧсйӧм серти);

б) шӧринлӧн либӧ УМШ-лӧн запрос вылӧ вочакыв воан лунсянь 5 уджалан лун чӧжӧн (сэк, кор тайӧ Пӧрадоклӧн, мындалӧн да условиеяслӧн 4 пунктын индӧм документсӧ абу сетӧма шыӧдчысьлӧн кӧсйӧм серти).

9. Пособие индӧмын да мынтӧмын ӧткажитӧм йылысь помшуӧм примитӧм вылӧ подувъясӧн лоӧ сійӧ, мый:

1) Коми Республикаса Оланпасӧн, тайӧ Пӧрадокӧн, мындаӧн да условиеясӧн урчитӧм подувъяс серти гражданинлӧн пособие вылӧ инӧдыс абу;

2) тайӧ Пӧрадоклӧн, мындалӧн да условиеяслӧн 3 пунктын индӧм документсӧ абу сетӧма либӧ сетӧма абу тырвыйӧ;

3) сетӧм документъясын эмӧсь абу збыль тӧдмӧгъяс.

10. Сэк, кор сетӧм документъясын эмӧсь ӧта-мӧдлы паныд мунысь тӧдмӧгъяс да (либӧ) документъяслӧн сюрӧсыс да (либӧ) найӧс оформитӧмыс оз лӧсявны оланпастэчаслӧн корӧмъяслы, шӧрин нуӧдӧ прӧверка сы серти, лӧсялӧны-ӧ индӧм тӧдмӧгъясыс збыльлунлы тайӧ Пӧрадоклӧн, мындалӧн да условиеяслӧн 3 да 4 пунктъясын индӧм документъяс сетан лунсянь 5 уджалан лун чӧжӧн (сэк, кор тайӧ Пӧрадоклӧн, мындалӧн да условиеяслӧн 4 пунктын индӧм документсӧ сетӧма шыӧдчысьлӧн кӧсйӧм серти) органъясӧ да организацияясӧ, кодъяс вӧдитчӧны колана юӧрӧн, запросъяс ыстӧмӧн. Та дырйи шӧринса директор либӧ сыӧн уполномочитӧм морт нюжӧдӧ тайӧ Пӧрадоклӧн, мындалӧн да условиеяслӧн 8 пунктын индӧм пособие индӧм да мынтӧм (индӧмын да мынтӧмын ӧткажитӧм) йылысь помшуӧм примитан кадколастсӧ кадколаст вылӧ, мыйта колӧ корана юӧр босьтӧм могысь, но 30 календарнӧй лунысь оз дырджык вылӧ, мый йылысь юӧртӧны гражданинлы лӧсялана запрос (запросъяс) ыстан лунсянь 5 уджалан лун чӧжӧн гижӧм уведомление ыстӧмӧн.
Босьтӧм юӧр подув вылын, мый эскӧдӧ, мый сетӧм тӧдмӧгъясыс абу стӧчӧсь, шӧрин индӧм юӧр босьтан лунсянь 5 уджалан лун чӧжӧн примитӧ пособие индӧмын да мынтӧмын ӧткажитӧм йылысь помшуӧм.
Босьтӧм юӧр подув вылын, мый оз эскӧд, мый сетӧм тӧдмӧгъясыс абу стӧчӧсь, шӧрин индӧм юӧр босьтан лунсянь 5 уджалан лун чӧжӧн примитӧ пособие индӧм да мынтӧм йылысь помшуӧм.

11. Пособие индӧм да мынтӧм (индӧмын да мынтӧмын ӧткажитӧм) йылысь помшуӧм примитан лунсянь 5 уджалан лун чӧжӧн шӧрин юӧртӧ гражданинлы примитӧм помшуӧм йылысь заявлениеын индӧм ногӧн, тайӧ пунктса мӧд абзацын индӧм случай кындзи. Сэк, кор примитӧма пособие индӧмын да мынтӧмын ӧткажитӧм йылысь помшуӧм, индӧны подувъяссӧ, кутшӧмъяс серти вӧлі примитӧма татшӧм помшуӧмсӧ.
Сэк, кор гражданин бӧрйис примитӧм помшуӧм йылысь юӧртанногсӧ  шӧринӧ либӧ УМШ-ӧ веськыда шыӧдчӧмӧн, тайӧ Пӧрадоклӧн, мындалӧн да условиеяслӧн 8 пунктын индӧм кадколаст кольӧм бӧрын шӧрин либӧ УМШ юӧртӧ гражданинлы примитӧм помшуӧм йылысь шӧринӧ либӧ УМШ-ӧ лӧсялӧмӧн сылӧн веськыда шыӧдчан лунӧ. 
Сэк, кор гражданин бӧрйис примитӧм помшуӧм йылысь юӧртанногсӧ  УМШ-ӧ веськыда шыӧдчӧмӧн, шӧрин сетӧ (ыстӧ) УМШ-ӧ гражданинлы примитӧм помшуӧм йылысь юӧртӧм вылӧ колана документъяссӧ УМШ да Министерство костын ӧтув уджалӧм йылысь артмӧдчӧм серти.

12. Граждана вермӧны выль пӧв шыӧдчыны шӧринӧ либӧ УМШ-ӧ пособие индӧмла да мынтӧмла пособие индӧмын да мынтӧмын ӧткажитӧм йылысь помшуӧм примитан подувъяссӧ бырӧдӧм бӧрын, кутшӧмъясӧс урчитӧма тайӧ Пӧрадоклӧн, мындалӧн да условиеяслӧн 9 пунктса 2, 3 пунктувъясӧн.

13. Шӧрин вуджӧдӧ (мынтӧ) пособиесӧ шӧринлӧн лицевӧй тшӧт вылӧ сьӧм воан лунсянь 5 уджалан лун чӧжӧн.

14. Пособиесӧ дугдӧны мынтыны тӧлысьлӧн медводдза лунсянь, мый мунӧ тӧлысь бӧрын, кор лоисны татшӧм лоӧмторъяс:

1) гражданинлӧн кувсьӧм, а сідзжӧ урчитӧм пӧрадокын сійӧс кувсьӧмаӧн либӧ юӧртӧг вошӧмаӧн шуӧм;

2) Коми Республикаса Оланпасӧн, тайӧ Пӧрадокӧн, мындаӧн да условиеясӧн урчитӧм подувъяс серти пособие вылӧ инӧдсӧ воштӧм.

Лоӧмторъяс, кутшӧмъяс вӧсна пособиесӧ дугдісны мынтыны, (тайӧ пунктса 1 пунктулӧн урчитӧм случай кындзи) лоан лунсянь 30 календарнӧй лун чӧжӧн гражданинлы быть колӧ гижӧмӧн юӧртны татшӧм лоӧмторъяслӧн артмӧм йылысь.

15. Пособие мынтӧмсӧ дугӧдлӧны тӧлысьлӧн медводдза лунсянь, мый мунӧ тӧлысь бӧрын, кор финансово-кредитнӧй учреждениеысь либӧ пошта связь организацияысь воис пособие ӧтувъя мындасӧ бергӧдӧмыс.

Сэк, кор гражданинӧс киритӧма оланін (овланін) серти пасъян учёт вылысь, пособие мынтӧмсӧ дугӧдлӧны тӧлысьлӧн медводдза лунсянь, мый мунӧ тӧлысь бӧрын, кор воис индӧм лоӧмтор артмӧм йылысь юӧр.

16. Пособие мынтӧмсӧ, кутшӧмӧс дугӧдлӧма тайӧ Пӧрадоклӧн, мындалӧн да условиеяслӧн 15 пунктса медводдза абзацын индӧм лоӧмтор артмӧм бӧрын, выльысь заводитӧны тӧлысьлӧн медводдза лунсянь, кор дугӧдлӧма пособие мынтӧмсӧ.

Пособиесӧ выльысь мынтыны заводитӧм могысь, кутшӧмӧс дугӧдлӧма тайӧ Пӧрадоклӧн, мындалӧн да условиеяслӧн 15 пунктса медводдза абзацын индӧм лоӧмтор артмӧм бӧрын, шыӧдчысь сетӧ шӧринӧ заявление, кӧні индӧ пособие мынтанног йылысь выль тӧдмӧгъяссӧ.

Пособиесӧ, кутшӧмӧс дугӧдлӧма тайӧ Пӧрадоклӧн, мындалӧн да условиеяслӧн 15 пунктса мӧд абзацын индӧм лоӧмтор артмӧм бӧрын, шӧрин выльысь заводитӧ мынтыны выль оланін (овланін) серти тӧлысьлӧн медводдза лунсянь, корсянь дугӧдлӧма пособие мынтӧмсӧ, сэк, кор шыӧдчысь шыӧдчис Коми Республикаын воддза оланін (овланін) серти пасъян учёт вылысь киритан лунсянь куим тӧлысь чӧжӧн.

Пособиесӧ выльысь мынтыны заводитӧм могысь, кутшӧмӧс дугӧдлӧма тайӧ Пӧрадоклӧн, мындалӧн да условиеяслӧн 15 пунктса мӧд абзацын индӧм лоӧмтор артмӧм бӧрын, шыӧдчысь сетӧ шӧринӧ заявление да тайӧ Пӧрадоклӧн, мындалӧн да условиеяслӧн 3 пунктса 1 пунктулын индӧм документ.

Сэк, кор шыӧдчысь шыӧдчис пособиесӧ выльысь мынтыны заводитӧмла, шыӧдчысьлы шыӧдчысьӧн документъяс сетан лунӧ шӧринын веськыда приём дырйи сетӧны гижсьӧг-уведомление (заявлениелысь орӧдан юкӧн) документъяслысь лыддьӧгсӧ да найӧс примитан кадпассӧ индӧмӧн.

Сэк, кор пособиесӧ выльысь мынтыны заводитӧм могысь документъяссӧ ыстӧма шӧринӧ пошта пыр, гижсьӧг-уведомлениесӧ (заявлениелысь орӧдан юкӧнсӧ) документъяслысь лыддьӧгсӧ да найӧс примитан кадпассӧ индӧмӧн ыстӧны гражданинлы пошта пыр мӧдӧдӧмӧн документъяссӧ шӧринын пасъян лунсянь 3 уджалан лун чӧжӧн.

Шӧрин примитӧ пособие выльысь мынтыны заводитӧм йылысь помшуӧмсӧ шыӧдчысьӧн лӧсялана документъяс сетан лунсянь 5 уджалан лун чӧжӧн, мый йылысь заявлениеын индӧм ногӧн гижӧмӧн юӧртӧны гражданинлы лӧсялана помшуӧм примитан лунсянь 5 уджалан лун чӧжӧн уведомлениеӧн.

17. Шӧрин примитӧ пособие мынтӧмсӧ дугӧдӧм (дугӧдлӧм) йылысь помшуӧмсӧ лоӧмторъяс, кутшӧмъяс вӧсна дугӧдӧма (дугӧдлӧма) пособие мынтӧмсӧ, лоӧм йылысь юӧр воан лунсянь 5 уджалан лун чӧжӧн, мый йылысь гижӧмӧн юӧртӧны гражданинлы (тайӧ Пӧрадоклӧн, мындалӧн да условиеяслӧн 14 пунктса 1 пунктулӧн да 15 пунктса мӧд абзацӧн урчитӧм случайяс кындзи) лӧсялана помшуӧм примитан лунсянь 5 уджалан лун чӧжӧн.

18. Пособие мындасӧ, мый унджык мынтӧма гражданинлы сылӧн мыж вӧсна (тӧдӧмӧн абу збыль тӧдмӧгъяса документъяс сетӧм, мыччӧдъяс дзебӧм, кутшӧмъяс тӧдчӧны индӧм мынтӧмсӧ босьтан инӧд вылӧ), гражданин бергӧдӧ ас кӧсйӧм серти либӧ шӧринлӧн помшуӧм серти сылысь косӧдӧны мындаысь, мыйта сылы колӧ сетны, быд локтан мынтігӧн.

Сэк, кор гражданин ӧткажитчӧ бергӧдны ас кӧсйӧм серти сылы унджык мынтӧм пособие мындасӧ, шӧрин сійӧс перйӧ оланпастэчасӧн урчитӧм пӧрадокын.

19. Пособие сетӧмкӧд да сійӧс нуӧмкӧд йитчӧм рӧскодсӧ сьӧмӧн могмӧдӧны лӧсялана финансӧвӧй во вылӧ Коми Республикаса республиканскӧй сьӧмкуд сьӧм тшӧт весьтӧ.

20. Пособие мындаыс, кутшӧмӧс индӧма шыӧдчысьлы да кутшӧмӧс сійӧ эз босьт кувсьӧмкӧд йитчӧмын, наследуйтсьӧ Россия Федерацияса гражданскӧй оланпастэчасӧн урчитӧм пӧрадокын.

21. Пособие индан да мынтан юалӧмъяс серти вензьӧмъяссӧ разьӧны оланпастэчасӧн урчитӧм пӧрадокын.
